
 

 

 

ᑐᓴᒐᒃᓴᖅ ᓴᖅᑭᑕᖅ 

ᓴᖅᑭᑕᐅᑲᐅᑎᒋᔭᕆᐊᓕᒃ 

 

ᓯᕗᓕᖅᑎ, ᒥᓂᔅᑕᐃᑦ ᓇᓗᓇᐃᖅᓯᕗᑦ ᓴᓇᔭᐅᓂᐊᕐᓂᖓᓂᒃ 

ᐃᖃᓗᐃᑦ ᒥᑦᑕᕐᕕᖓᑦ ᐱᐅᓯᑎᑕᐅᒋᐊᕐᓗᓂ ᐱᓕᕆᐊᖑᓂᐊᕐᓂᐊᓂᒃ   

ᐃᖃᓗᐃᑦ, ᓄᓇᕗᑦ (ᔪᓚᐃ 10, 2014) – ᓯᕗᓕᖅᑎ ᐲᑕ ᑕᑉᑑᓇ, ᑖᓐᓇᓗ ᒥᓂᔅᑕ ᑖᒻ ᓴᒻᒧᖅᑐᖅ, ᒥᓂᔅᑕ ᔪᐊᔨ ᑯᒃᓱᒃ, ᒥᓂᔅᑕ ᑮᑦ 

ᐲᑐᓴᓐ ᐊᒻᒪᓗ ᔮᓐ ᐆᑦ, ᑐᑭᒧᐊᒃᑎᒻᒪᕆᒃ, Arctic Infrastructure Limited ᐱᓕᕆᖃᑎᒌᓄᑦ, ᐅᓪᓗᒥᐅᔪᖅ ᓇᓗᓇᐃᖅᓯᕗᖅ 

ᓴᓇᔭᐅᓂᒃᓵᓄᑦ ᐃᖃᓗᖕᓂ ᒥᑦᑕᕐᕕᖓᑦ ᐱᐅᓯᑎᑕᐅᒋᐊᕐᓗᓂ ᐱᓕᕆᐊᖑᓂᐊᕐᓂᐊᓂᒃ.    

“ᑖᓐᓇ ᐱᓕᕆᐊᖅ ᐅᔾᔨᕆᔭᐅᓇᔭᓚᐅᙱᓚᖅ ᑖᑯᐊ ᑲᓇᑕᑯᑦ ᐃᑲᔫᑎᖃᓚᐅᙱᑉᐸᑕ, ᓄᓇᕘᒥ ᒐᕙᒪᒃᑯᑦ ᐊᒻᒪᓗ Arctic 

Infrastructure ᐱᓕᕆᖃᑎᒌᑦ, ᐊᒻᒪᓗ ᖁᕕᐊᓱᒃᐳᖓ ᓇᓗᓇᐃᖅᓯᓂᓐᓂᒃ ᐅᓪᓗᒥ ᐱᓕᕆᕝᕕᐅᓂᐊᖅᑐᒥ ᑖᒃᑯᐊᓗ ᐱᓕᕆᖃᑎᒋᔭᒃᑲ 

ᐊᒻᒪᓗ  Arctic Infrastructure ᐱᓕᕆᖃᑎᒌᑦ,” ᐅᖃᖅᑐᖅ ᓯᕗᓕᖅᑎ ᑕᑉᑑᓇ.  “ᒥᑦᑕᕐᕕᖕᒥ ᐱᓕᕆᓂᐅᓂᐊᖅᑐᓂ, ᐃᒪᐃᓕᖓᒐᑦᑕ 

ᑲᒪᑦᑎᐊᕐᓗᑕ ᐊᒻᒪᓗ ᑲᒪᒋᓗᐊᖏᒃᑲᓗᐊᕐᓗᒋᑦ ᐃᖅᑲᓇᐃᔮᒃᓴᖅᑕᖃᐅᕐᓂᐊᕐᒪᑦ ᓴᖅᑭᑦᑐᓂᒃ ᓄᓇᕘᒧᑦ, ᐊᒻᒪᓗᑦᑕᐅᖅ 

ᐱᓕᒻᒪᒃᓴᕈᓐᓇᕐᓂᕐᓂᒃ ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᐅᔪᑎᒍᑦ ᐱᕕᒃᓴᖅᑕᖃᐅᕐᓗᓂ ᐃᑲᔫᑎᓂᐊᖅᑐᓂᒃ ᓄᓇᕗᒻᒥᐅᓄᑦ 

ᐱᓗᐊᙳᐊᖅᖢᒋᑦ ᐃᓄᐃᑦ, ᑖᒃᑯᐊᓗ ᓇᓕᒧᒃᓲᑎᕗᑦ ᓯᕗᓪᓕᐅᔾᔭᐅᖁᔭᑦᑎᓐᓄᑦ ᑖᔅᓱᒪ ᓯᕗᒧᑦ ᐊᓪᓗᖅᑕ” ᐊᑖᓂ.” 

ᐃᖃᓗᖕᓂ ᒥᑦᑕᕐᕕᖕᒧᑦ ᐱᐅᓯᑎᑦᑎᒋᐊᕐᓂᕐᒧᑦ ᐱᓕᕆᐊᖅ ᐃᓚᖃᕆᕗᖅ ᐱᐅᓯᑎᑦᑎᒋᐊᕆᐊᖃᕐᓂᕐᒥᒃ ᒥᑦᑕᕐᕕᐅᔪᒥᒃ ᖃᖓᑕᓲᓄᑦ, 

ᐃᓕᐅᖅᑲᐃᓗᑎᒡᓗ ᖃᐅᒻᒪᖅᑯᑎᓂᒃ ᓴᓂᐊᒍᑦ ᒥᑦᑕᕐᕕᐅᑉ ᐊᒻᒪᓗ ᐊᓯᖏᑦ ᖁᐊᖅᓵᕐᓇᔾᔭᐃᑯᑏᑦ ᐱᓕᕆᔾᔪᓯᐅᔪᓄᑦ, ᓴᓇᔪᖃᕐᓗᓂᓗ 

ᓄᑖᒥᒃ ᖃᑦᑎᕈᑎᓄᑦ ᓄᓇᓯᐅᑎᓄᑦ ᐃᓂᐅᓇᔭᖅᑐᒥᒃ ᐊᒻᒪᓗ ᐳᐊᕆᓯᓕᖕᓄᑦ ᐊᐳᑕᐃᔭᐃᔾᔪᑎᓂᒃ, ᐊᒻᒪᓗ ᓴᓇᓗᑎᒃ ᓄᑖᒥᒃ 

ᐅᑕᖅᑭᕕᒃᓴᒥᒃ ᐊᐅᓪᓚᕆᐊᖅᑐᖅᑐᓄᑦ ᐃᒡᓗᕐᔪᐊᕐᒥᒃ. ᓄᓇᕘᒥ ᒐᕙᒪᒃᑯᑦ ᐊᑐᖅᑐᑦ ᑭᒃᑯᑐᐃᓐᓇᐃᑦ ᓇᖕᒥᓂᕐᒧᑦ ᐱᓕᕆᖃᑎᒌᒍᓯᕐᓂᒃ 

ᐊᑐᑦᑎᐊᕈᒪᓪᓗᑎᒃ ᑮᓇᐅᔭᖅᑖᖑᑎᑕᐅᕙᒃᑐᓂᒃ ᐱᔭᐃᕕᐅᓂᒃᑯᑦ ᐃᖅᑲᓇᐃᔭᖅᑏᑦ ᑖᒃᓯᔭᕐᓂᖏᑦᑎᒍᑦ ᐊᒻᒪᓗ ᑖᓐᓇ ᐱᓕᕆᐊᖅ 

ᓯᕗᒻᒧᐊᑦᑎᐊᖁᓪᓗᒍ ᓈᒻᒪᓈᖅᑐᒃᑯᑦ ᐊᖏᖃᑎᒌᒍᑦ ᐱᓪᓗᒍ.    

“ᑖᓐᓇ P3 ᑲᓇᑕᒥᑦ ᑮᓇᐅᔭᖅᑖᖅ ᐱᒻᒪᕆᐊᓘᕗᖅ ᑲᓇᑕᒥ ᒐᕙᒪᐅᔪᑦ ᓴᓇᑎᑎᓂᕆᔭᕆᐊᖃᖅᑖᓄᑦ ᐅᕝᕙᓘᓐᓃᑦ 

ᐱᐅᓯᑎᑦᑎᒋᐊᕐᓂᕐᒧᑦ ᓇᑉᐸᖅᑎᖅᑕᐅᓯᒪᔪᓂᒃ, ”ᐅᖃᖅᑐᖅ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑮᑦ ᐲᑐᓴᓐ.  “ᑮᓇᐅᔭᑎᒍᑦ ᓇᖕᒥᓂᓕᖕᓂᑦ 

ᐃᑲᔪᖅᑐᖅᑕᐅᓂᖅ ᑭᒃᑯᑐᐃᓐᓇᕐᓂᑦ ᐊᑐᖅᑕᐅᖃᑦᑕᕋᔭᖅᑐᒧᑦ ᐱᓕᕆᐊᒧᑦ ᑕᐃᒪᓐᓇᓗ ᐊᒃᑎᒋᔪᒥᒃ ᐃᑲᔪᕐᓂᖃᕋᔭᕐᒪᑦ ᐱᔭᕆᐊᓕᖕᓄᑦ 

ᐱᕙᓪᓕᐊᑎᑕᐅᔭᕆᐊᓕᖕᓄᑦ ᓇᑉᐸᖅᑎᕆᐊᓕᖕᓄᑦ ᐊᖏᒡᓕᑎᕆᓂᕐᒧᑦ ᓄᓇᕗᑦ ᐱᕈᖅᐸᓪᓕᐊᓂᐊᑕ.”  

ᑖᒃᑯᐊ Arctic Infrastructure ᐱᓕᕆᖃᑎᒌᑦ ᓴᖅᑭᑕᐅᓚᐅᖅᓯᒪᔪᑦ ᔪᓚᐃ 2013-ᒥ, ᐱᓕᕆᔨᐅᓂᐊᕐᓗᑎᒃ ᑲᒪᓗᑎᒃ ᑖᔅᓱᒥᖓ 

ᐱᓕᕆᐊᒥᒃ.  

"ᑖᒃᑯᐊ Arctic Infrastructure  ᐱᓕᕆᖃᑎᒌᑦ ᐱᓕᕆᖃᑎᖃᕐᓗᑎᒃ ᓄᓇᕘᒥ ᒐᕙᒪᒃᑯᓐᓂᒃ ᖁᕕᐊᓱᒃᐳᑦ ᑲᒪᖃᑕᐅᓂᐊᕐᓂᕐᒧᑦ 

ᓯᕗᒻᒧᐊᒃᑎᑉᐸᓪᓕᐊᓗᒍ ᐃᖃᓗᖕᓂ ᒥᑦᑕᕐᕕᖕᒥᒃ ᐱᐅᓯᑎᑦᑎᒋᐊᕐᓂᕐᒧᑦ ᐱᓕᕆᐊᖅ.  ᖁᓱᓐᓇᙱᓚᖅ ᓴᓇᑎᑦᑎᓂᐊᕋᑦᑕ ᐊᒻᒪᓗ 

ᐊᐅᓚᓪᓗᒋᑦ ᐱᔨᑦᑎᕈᑏᑦ ᐱᔨᑦᑎᕆᐊᖃᕐᓂᕐᒧᑦ ᐊᐅᓚᕆᐊᖃᖅᐸᒃᑐᓂᒃ ᐃᖃᓗᖕᓄᑦ ᐃᖃᓗᖕᓂᓪᓗ ᓄᓇᕐᔪᐊᕐᒥ 

ᑲᖓᑕᓲᑯᕕᐅᓇᔭᖅᑐᒥᑦ,” ᐅᖃᖅᑐᖅ ᔮᓐ ᐆᑦ, ᑐᑭᒧᐊᒃᑎᒻᒪᕆᒃ, Arctic Infrastructure Limited ᐱᓕᕆᖃᑎᒌᓄᑦ. “ᑖᓐᓇ 

ᐃᒡᓗᕐᔪᐊᑖᓵᖑᓇᔭᖅᑐᖅ ᐅᑕᖅᑭᕕᒃ ᐃᓂᒋᔭᐅᖃᑦᑕᕐᓂᐊᕐᒪᑦ ᐊᐅᓪᓚᖅᑕᕐᕖᐅᓗᓂ ᓄᓇᓕᐸᐅᔭᐅᑉ ᐃᖃᓗᖕᓂ ᐊᒻᒪᓗ 

ᓄᓇᓕᕋᓛᖑᓂᖅᓴᓂᑦ ᓄᓇᕘᒥ, ᐊᒻᒪᓗ ᑖᓐᓇ ᑐᓴᖅᑕᐅᔪᖅ ᖁᕕᐊᓲᑎᒋᔭᕗᑦ ᓯᕗᓪᓕᖅᐸᐅᕗᖅ ᑲᔪᓯᓂᖃᑦᑎᐊᕐᓗᓂ 

ᐃᖏᕐᕋᑎᑕᐅᓂᐊᕐᒪᑦ ᓄᑖᖑᓇᔭᖅᑐᖅ ᐃᒡᓗᕐᔪᐊᖅ 2017-ᒥ." 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᐊᑐᖅᑕᐅᔭᕆᐊᓖᑦ ᓴᓇᔭᐅᓂᐊᖅᖢᑎᒃ ᐱᖁᑎᓪᓗ ᑎᑭᓗᐊᖅᓯᒪᔪᑦ ᐊᐅᔭᐅᓚᐅᖅᑐᖅ ᐅᒥᐊᕐᔪᐊᖃᕐᓇᐅᑎᓪᓗᒍ ᐊᒻᒪᓗ 

ᐱᕙᒌᔭᖅᐸᓪᓕᐊᓕᖅᖢᑎᒃ ᓴᓇᓂᕐᒧᑦ ᐅᐱᕐᖔᖓᓂ 2014 ᐱᒋᐊᕐᕕᒃᓴᐅᑎᖃᖅᑐᑦ.    

“ᐱᓕᕆᕈᓘᔭᖅᓯᒪᕗᑦ ᑖᔅᓱᒧᖓ ᐱᓕᕆᐊᒧᑦ ᑖᓐᓇ ᑲᔪᓯᔪᓐᓇᖅᓯᑎᖦᖢᒍ ᐱᓕᕆᕝᕕᐅᔪᓂᑦ ᑲᒪᒋᔭᐅᓪᓗᓂ,” ᐅᖃᖅᑐᖅ ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᑖᒻ ᓴᒻᒧᖅᑐᖅ. “ᐊᑐᖅᖢᑎᒃ P3 –ᑯᑦ ᑕᐅᑦᑐᐊᓂᒃ ᖃᓄᐃᓕᖓᓂᒃᓵᓄᑦ, ᓴᓇᓗᒍ, 

ᐊᒻᒪᓗ ᐊᐅᓪᓛᓗᒍ  ᐃᖃᓗᖕᓂ ᒥᑦᑕᕐᕕᖕᒧᑦ ᐱᐅᓯᑎᑦᑎᒋᐊᕐᓂᕐᒧᑦ ᐱᓕᕆᐊᖅ ᑲᔪᓯᓂᖃᑦᑎᐊᓛᖑᓂᐊᕐᒪᑦ ᐱᓕᕆᔾᔪᓯᖅ ᑖᑯᓄᖓ 

Arctic Infrastructure ᐱᓕᕆᖃᑎᒌᓄᑦ ᑕᑯᓂᐊᕈᒪᓗᓂ ᐱᐅᓯᑎᑕᐅᒋᐊᖅᓯᒪᔪᒥᒃ ᒥᑦᑕᕐᕕᖕᒥ ᐊᑲᕐᕈᑕᐅᓇᔭᖅᑐᓂᒃ, 

ᖁᐊᖅᓵᕐᓇᖅᑕᐃᓕᒪᓂᕐᒧᑦ, ᐊᐅᓚᑦᑎᓂᐅᔪᓄᑦ, ᐊᒻᒪᓗ ᐱᓕᕆᐊᒧᑦ ᐊᑭᐅᓇᔭᖅᑐᑦ ᒥᒃᖠᑎᒋᐊᕐᓗᒋᑦ.   

ᑖᓐᓇ ᐃᖃᓗᖕᓂ ᒥᑦᑕᕐᕕᖕᒧᑦ ᐱᐅᓯᑎᑦᑎᒋᐊᕐᓂᕐᒧᑦ ᐱᓕᕆᐊᖅ ᐱᐅᓯᑎᑦᑎᒋᐊᕈᑕᐅᓂᐊᕐᒪᑦ ᐊᒻᒪᓗ ᐊᖏᒡᓕᒋᐊᕈᑕᐅᓗᓂ 

ᖃᖓᑕᓲᒃᑰᕆᐊᖃᖅᐸᖕᓂᕐᒧᑦ ᐱᓕᕆᔾᔪᑎᓄᑦ ᐱᐅᓯᑎᑉᐹᓕᕈᒪᓪᓗᒋᑦ ᐃᓄᓕᕆᔾᔪᓰᑦ ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ ᓯᕗᓂᒃᓴᒥ 

ᓄᓇᕘᒥ ᓄᓇᓕᕋᓛᖑᓂᖅᓴᐅᔪᑦ. 

“ᓂᕆᐅᓇᕐᒪᑦ ᓄᓇᕗᑦ  ᐱᕈᕐᐹᓪᓕᕐᔪᐊᕐᓂᐊᕐᓂᖓ ᐊᕐᕌᒍᑦ ᖃᔅᓯᑦ ᐃᓗᐊᓂ ᐊᒻᒪᓗ ᑕᒪᒃᑯᐊ ᓇᑉᐸᖅᑎᕆᐊᓖᑦ ᓲᕐᓗ ᑖᔅᓱᑐᓇᖅ 

ᐃᖃᓗᖕᓂ ᒥᑦᑕᕐᕕᖕᒧᑦ ᐱᐅᓯᑎᑦᑎᒋᐊᕐᓂᕐᒧᑦ ᐱᓕᕆᐊᑐᑦ ᑲᔪᓯᑎᑦᑕᕆᐊᖃᕐᒪᑕ ᐱᕙᓪᓕᐊᓂᐅᔪᑦ ᐱᑎᓪᓗᒋᑦ ᓄᓇᕘᒥ,” ᐅᖃᖅᑐᖅ 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᔪᐊᔨ ᑯᒃᓱᒃ. “ᓄᓇᕗᑦ ᐱᓕᕆᖃᑎᖃᖅᐸᓪᓕᐊᖕᒪᑦ ᒐᕙᒪᑐᖃᒃᑯᓐᓂ 

ᐱᓕᕆᖃᑎᒋᔭᒥᖕᓂᒃ ᑲᒪᓂᐊᕐᓗᑎᒃ ᐱᔭᐅᔪᒪᔪᓂᒃ ᐊᒃᑐᐊᖕᒪᑕ ᐱᕙᓪᓕᐊᓂᐅᔭᕆᐊᓕᖕᓄᑦ ᑮᓇᐅᔾᔭᒃᓴᕋᓱᖕᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᓄᓇᕘᒥ ᐊᒻᒪᓗ ᑎᓕᐅᖅᑕᐅᕗᒍᑦ ᑖᑯᓇᙵᑦ P3-ᒥ ᐱᓕᕆᖃᑎᒋᔭᑦᑎᓐᓂᑦ.”     

ᐃᖃᓗᖕᓂ ᒥᑦᑕᕐᕕᒃ ᒪᒃᐱᖅᑐᒃᓴᐅᑕᐅᔪᖅ ᐊᐅᓚᓕᕐᓗᑎᒡᓗ 2017 ᐊᐅᔭᖓᑕ ᓄᕐᖑᐊᓂ.    

### 

ᑐᑭᓯᒋᐊᒃᑲᓐᓂᕈᒪᒍᕕᑦ: 

ᔭᔅᒥᓇ ᐱᐸ 

ᑎᑎᕋᖅᑎᖓ ᓯᕗᓕᖅᑎ ᑕᑉᑑᓇᑉ 

867-975-5059 

ypepa@gov.nu.ca  

